
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 804 14-10-2026-ല്‍ മറുപടിയ്ക്ക്

ലാന്റ്സ്കേപ്പ് ലെവല്‍ ആക്ഷന്‍ പ്ലാന്‍ ഫോര്‍ ഹ്യൂമന്‍ അനിമല്‍ കോ-എക്സിസ്റ്റന്‍സ് പദ്ധതി

ചോദ്യം ഉന്നയിച്ച അംഗങ്ങൾ

ശ്രീ. കെ. പ്രേംകുമാര്‍

മറുപടി നൽകിയ മന്ത്രി

ശ്രീ. ഷിബു ബേബി ജോൺ

(വനം, വന്യജീവി - നൈപുണ്യ വികസന

വകുപ്പ് മന്ത്രി)

(എ)  സംസ്ഥാന സര്‍ക്കാര്‍ നടപ്പിലാക്കുന്ന 'ലാന്റ്സ്കേപ്പ് ലെവല്‍ ആക്ഷന്‍ പ്ലാന്‍ ഫോര്‍ ഹ്യൂമന്‍

അനിമല്‍ കോ-എക്സിസ്റ്റന്‍സ് ' എന്ന പദ്ധതിയുടെ വിശദാംശങ്ങള്‍ ലഭ്യമാക്കാമോ;

മറുപടി:               മനുഷ്യ-വന്യജീവി സംഘർഷ ലഘൂകരണ പ്രവർത്തനങ്ങൾ

കൂടുതൽ    കാര്യക്ഷമമാക്കുന്നതിനായി    രൂപകല്പന ചെയ്തിട്ടുള്ള പദ്ധതിയാണ് ലാൻഡ്സ്കേപ്പ് ലെവൽ

പ്ലാനുകൾ. ആയതിൽ സംസ്ഥാനത്തെ    14 ലാൻഡ്സ്കേപ്പുകളായി തിരിച്ച് ഓരോ

ലാൻഡ്സ്കേപ്പിന്റെയും പൊതുവായ അവലോകനം, നിലവിലുള്ള സംഘർഷത്തിന്റെ സ്വഭാവവും

വ്യാപ്തിയും, നിലവിലു ള്ളതും നിർദ്ദേശിച്ചിട്ടുള്ളതുമായ ലഘുകരണ പ്രവർത്തനങ്ങൾ, വിവിധ ലൈൻ

വകുപ്പുകളുടെയും ഏജൻസികളുടെയും ചുമതലകളും  ഉത്തരവാദിത്വങ്ങളും നിർവചിച്ചിട്ടുണ്ട്.

            സാങ്കേതികവിദ്യാധിഷ്ഠിതമായ ഭൗതിക പ്രതിരോധ സംവിധാനങ്ങൾ സ്ഥാപിക്കുന്നതു മുതൽ

വനാതിർത്തി പ്രദേശങ്ങളിൽ താമസിക്കുന്ന ജനങ്ങളുടെ ഉപജീവനമാർഗങ്ങൾ

മെച്ചപ്പെടുത്തുന്നതിനുള്ള നടപടികൾവരെ പദ്ധതികളിൽ ഉൾപ്പെടുത്തിയിട്ടുണ്ട്.

(ബി)  ഈ പദ്ധതി ഉദ്ഘാടനം ചെയ്യുമ്പോള്‍ പൂര്‍ണ്ണമായ പദ്ധതിരേഖ തയ്യാറായിരുന്നോ; നിലവില്‍

പൂര്‍ണ്ണമായ പദ്ധതിരേഖ തയ്യാറായിട്ടുണ്ടോ; ഇനിയും തയ്യാറായിട്ടില്ലെങ്കില്‍ കരട് പദ്ധതിരേഖയുടെ

പകര്‍പ്പ് ലഭ്യമാക്കാമോ; വിശദമാക്കുമോ;

മറുപടി:         സംസ്ഥാനത്തെ മനുഷ്യ-വന്യജീവി സംഘർഷ ലഘൂകരണ പ്രവർത്തനങ്ങൾ കൂടുതൽ

ഫലപ്രദവും കാര്യക്ഷമവുമാക്കുന്നതിന് നിലവിലുണ്ടായിരുന്ന ഡിവിഷൻതല വർത്തനങ്ങൾ

ഏകോപിപ്പിച്ച് ലാൻഡ്സ്കേപ്പ് അടിസ്ഥാനത്തിൽ    നുഷ്യ-വന്യജീവി സംഘർഷ ലഘൂകരണ

പ്രവർത്തനങ്ങൾ പ്രാവർത്തികമാക്കാനാണ് സർക്കാർ ഉദ്ദേശിക്കുന്നത്.

        സംസ്ഥാനത്തെ വനമേഖലകളെ പതിനാല് ലാൻഡ് സ്കേപ്പുകളായി തിരിച്ച് ഓരോ

ലാൻഡ്സ്കേപ്പിനും അനുയോജ്യമായി കണ്ടൈൻമന്റ്, മിറ്റിഗേഷൻ, കോമ്പൻസേഷൻ ഫ്രെയിം

വർക്കിൽ (Containment, Mitigation, Compensation CMC Frame Work ) ഊന്നിയുള്ള ത്രിതല

പ്രവർത്തനങ്ങൾ നടത്താനുള്ള നടപടികൾ സ്വീകരിച്ചുവരുന്നു. മേൽ ആവശ്യപ്പെട്ട പ്രകാരമുള്ള

ലാൻഡ്സ്കേപ്പ് പ്ലാനിലെ വിവിധ പ്രവർത്തനങ്ങളുടെ സംഗ്രഹം ഇതോടൊപ്പം അനുബന്ധം -1

ആയി  ഉള്ളടക്കം ചെയ്യുന്നു.



(സി)  പദ്ധതിയുമായി ബന്ധപ്പെട്ട് നടത്തിയിട്ടുളള കണ്‍സള്‍ട്ടേഷനുകളുടെ വിശദാംശം

പങ്കെടുത്തവരുടെ പേര് വിവരങ്ങളും ലഭ്യമാക്കുമോ;

മറുപടി: 27/08/2025 ന് തിരുവനന്തപുരത്ത് വച്ച് നടന്ന മനുഷ്യ-വന്യജീവി സംഘർഷ ലഘൂകരണ

ശില്പശാലയിൽ ലാൻഡ്സ്കേപ്പ് ലെവൽ പ്ലാനിനെക്കുറിച്ച് തദ്ദേശ സ്വയംഭരണ സ്ഥാപന

പ്രതിനിധികൾ, ശാസ്ത്രജ്ഞർ, വിവിധ വകുപ്പുകളിലെ ബന്ധപ്പെട്ട ഉദ്യോഗസ്ഥർ, സന്നദ്ധ സംഘടന

പ്രതിനിധികൾ തുടങ്ങിയവരുടെ മുന്നിൽ അവതരിപ്പിക്കുകയും വിശദമായി ചർച്ച ചെയ്യുക യും

ചെയ്തിട്ടുള്ളതാണ്. ടി ശില്പശാലയിൽ പങ്കെടുത്തിട്ടുള്ളവരുടെ പേരുവിവരങ്ങൾ അനുബന്ധം -2 ആയി

ഉള്ളടക്കം ചെയ്യുന്നു.

(ഡി)  പദ്ധതിയുടെ ആകെ ചെലവ് എത്രയാണ്; ബഡ്ജറ്റ് ഇതര ഫണ്ട് ഉള്‍പ്പെടുന്നുണ്ടോ; പദ്ധതിക്ക്

വിദേശ ധനസഹായം ഉണ്ടോ; പദ്ധതിചെലവിന്റെ സ്രോതസുകള്‍ വിശദമാക്കുമോ?

മറുപടി:                      ലാന്റ്സ്കേപ്പ് ലെവൽ പ്ലാനുകളിൽ ഉൾപ്പെട്ടിട്ടുള്ള വിവിധ പ്രവർത്തനങ്ങൾക്കായി

നാലു വർഷത്തേക്ക് 1040 കോടി രൂപയാണ് ചെലവ് പ്രതീക്ഷിക്കുന്നത്. നിലവിലെ പ്ലാൻ ഫണ്ടിൽ

നിന്നും വന്യജീവി സംരക്ഷണത്തിനുള്ള വിവിധ കേന്ദ്രാവിഷ്കൃത പദ്ധതികളിലെ ഫണ്ടിൽ    നിന്നും

ഇതിലേക്കാവശ്യമുള്ള തുക കണ്ടെത്തി വിനിയോഗിക്കുന്നതിനാണ് വിഭാവനം ചെയ്തിട്ടുള്ളത്.

                 പദ്ധതി നടത്തിപ്പിന് ബജറ്റ് ഇതര ഫണ്ടുകളോ മറ്റേതെങ്കിലും ഏജൻസികളുടെ ഫണ്ടിംഗോ

വിദേശ  ധനസഹായമോ നിലവിൽ ലഭ്യമല്ല.

സെക്ഷൻ ഓഫീസർ

